
Kandungan Muka Surat 

Soalan-soalan Bertulis 444-736 
Usul Ucapan Terima Kasih kepada TYT yang di- 
Pertua Negeri kerana melafazkan ucapan kepada 
Dewan di Mesyuarat Pertama penggal kedua oleh 737 
Ahli Kawasan Sungai Dua (Y.B. Encik Jasmin bin 
Mohamed) 

Perbahasan Usul Ucapan Terima Kasih alas ucapan 
TYT Yang di-Pertua Negeri oleh Ahli Kawasan Paya 783 
Terubong (Y.B. Dato' Dr. Loh Hock Hun 

Perbahasan Usul Ucapan Terima Kasih alas ucapan 
TYT Yang di-Pertua Negeri oleh Ahli Kawasan Pantai 787 
Jereiak (Y.B. Encik Wong Mun Hoe) 



VIII. Ahli Kawasan Batu Lancang (Y.B. Encik Ng Fook On) bertanya 
kepada YA.B. Ketua Menteri: 

1. Nyatakan nombor pili bomba bagi kawasan Batu Lancang. iMengikut 
garis panduan Jabatan Bomba, apakah nombor pili bomba yang patut 
ada di kawasan Batu Lancang. Adakah jumlah pili bomba sedia ada 
mencukupi pada masa kebakaran. Bolehkah pihak berkuasa memasang 
pili bomba di kawasan perkampungan di KADUN Batu Lancang. 

Y.A.B. Ketua Menteri: 

1. Pada masa kini terdapat sebanyak 233 buah pili bomba di kawasan Batu 
Lancang. Jumlah ini dikirakan cukup dalam keadaan semasa. Perkiraan 
pemasangan pili bomba dibuat berdasarkan jarak 91 meter (300 kaki) 
antara satu pili dengan pili yang lain, iaitu jarak tiga gulung hose. 

Ahli Kawasan Batu Lancang (Y.B. Encik Ng Fook On) bertanya kepada 
Y.A.B. Ketua Menteri: 

2. Bolehkah pihak berkuasa tempatan mendirikan lebih banyak pondok 
pembayaran tiket tempat letak kereta bagi memudahkan urusan 
pembayaran. 

Y.A.B. Ketua Menteri: 

2 MPPP mempunyai empat (4) buah pondok bayaran letak kereta seperti 
berikut: 

(i) Jalan Air ltam 
(ii) Jalan Cantonment 
(iii) Jalan Larut (sebelah KFC) 
(iv) Jalan Masjid Negeri 

Pondok-pondok di (i) & (ii) tidak mendapat sambutan dari para pemandu 
dan telah dimansuhkan. Pondok di Jalan Larut juga tiada agen yang 
berminat untuk mengendalikannya. Pada masa ini cuma pondok bayaran 
letak kereta di Jalan Masjid Negeri sahaja yang masih beroperasi. 
Berpandukan keadaan tersebut, MPPP tidak bercadang untuk membina 
lebih banyak lagi pondok bayaran letak kereta. 

MPSP pula menggunakan sistem kupon dan tidak perlu untuk 
mendirikan lebih banyak pondok pembayaran tiket. Melalui sistem ini, 
para pelanggan perlu membeli kupon terlebih dahulu (pra bayar) 
sebelum meletak kenderaan. MPSP juga telah melantik agen untuk 
menjual kupon meletak kereta MPSP. 

